
Operaio e minatore nelle miniere di Carbonia fece parte del cenacolo poetico
assieme a A. Denti di cui divenne genero. Passo poi all’lENEL nella stessa citta.
Buon improvvisatore. Attualmente risiede a Carbonia.



A mamma mia

Mamma, como che ses in su Campusantu
in sa comune terra, umida e fritta,

ti siat gloria, mamma beneitta

custu versu modestu meu cantu.

So fizu tou, Giuseppe, amadu tantu;
chi sa rima t'imbiat in bisita,

a tie in custu fogliu I'hapo iscritta
cun sos ojos infustos de piantu.

Non ti siat a s'anima de pesu
su ch'has suffridu in sa vida terrena
ma ti siat de gloria...corona.

Mamma si calchi 'orta ti hapo offesu
si senza cherrer t'hapo dadu pena
Mamma istimada, si podes...perdona.



A Micheli Carta

A pagu a pagu sa falche nde segada
sas concas cruas de sa tirania

e-i sa seculare burghesia

a colpos de marteddu la piegada.

Cun s'evoluzione nos intregada
armas potentes de onzi zenia:

ma bastat cun su votu solu ebbia
andare contr'a chie nos intzegada.

In progressu est andende a vela isparta
e de nond'ischidare como est s'ora
Si cherimos truncare sas cadenas:

Faghe corazu o Micheli Carta

poO nois puru ispuntat s'aurora
po ch'olvidare dolores e penas!

Carbonia, 5 maju 1963.



In memoria de P. Mario Delrio

Sa morte caru Mario a tie puru

ti hat dae sos tuos divididu,

cun su sou proceder vile e duru

ti hat tentadu e poi ti hat culpidu,
cumplice, certu, su destinu oscuru

chi su filu 'e segare hat favoridu,

ca in custu procedere inumanu

morte e destinu s'istringhen sa manu.

Cussa orrenda procedura infida

sa morte cumbattidu hat e bintu,

e sa carena tua indebolida

a su fatale passu ti hat ispintu;

inue tra sa morte e-i sa vida

su limite infallibile est distintu,

tue nos has dadu sos adios

ma restat vivu ammentu in nois bios.

Dae pitzinnu ti has abbrazzadu
sa rughe gloriosa 'e su Calvariu
e a istudiare ses andadu

c'aias vocazione caru Mariu,

e i su sognu si est avveradu

de diventare unu Missionariu;
po redimer sa zente disumana
propagandende lezze cristiana.

M'ammento cando t'hana cunsagradu
ses diventadu ministru de Deus;

chi est su babbu eternu 'e s'Empireu;
e su primu isposaliziu celebradu

est istadu po unu frade meu

chi pitzinnia impare hazis passadu,
bellos ricordos, caros, cummoventes
in prus d'esser fedales e parentes.

Poi de cussa bella cerimonia

a Ispagna tue ses andadu,

novas mandende senza parsimonia

a mamma tua, ch'in bidda has lassadu,
ma su sognu no fit realizzadu

sena connoscher sa terra 'e Amazzonia;
e a propagandare tant'umile

ses andadu in sa terra 'e su Brasile.



Inie sacrifizios nde has bidu

e sufrende de onzi calidade;

has propagadu paghe e caridade
ca de giustos cuncettos fis bestidu,
poi cun s'aggiudu 'e caru frade
has una cresia inie costruidu
senz'aer de inari su vantaggiu

solu sa volontade e su coraggiu.

Como caru Mario che ses mortu

ma ses presente in sa 'idda 'e Ottana,
e sigomente has dadu cunfortu
t'ammentan puru in terra Americana;
passenzia tene o Peppedda Ortu

po cust'anima giusta e cristiana;

ca fizu tou su Missionariu

hat suffridu ohe Cristos su Calvariu.

E a Ottana naro ateretantu

ca est a fagher como sos congruos
como de sacerdotes bi nd'hat duos
ambos Delrios in su Campusantu,
e si de coro tue I'has piantu

ti est onore ca sun fizos tuos,
biadas chie preigat continu

siat contras de ladru o assassinu.

Cust'umile fiore in pensamentu

ti dedico po tue frade caru

ca de te cunservadu hapo s'ammentu
in coro incancellabile e amaru

de sos faeddos tuos d'ogni accentu
mi paret de intender giaru giaru;
ammentos ch'in su coro porto fissos
e cantu duro deo duran issos.

Perdonade lettores sas erranzias

de cust'umile iscrittu sos assuntos,
non miredes a virgolas e puntos

ca semus suggettos a mancanzias;
e retzide de coro condoglianzias

po Padre Mario tottu sos congiuntos,
e pregade po issu in bonu zelu

de lu connoscher tottus in su chelu.



Carbonia, gennaio 1979



In memoria de Zizzu Mureddu
a SOS paesanos e amigos

S'undighi de ghennarzu sutt'e frana
a sas ses e quartu de manzanu
ch'amos perdidu unu paesanu
omine dignu de essere istimadu,
s'atteru die I'amos interradu

cale Zizzu Mureddu de Ottana.

Pianghide cun lagrimas caentes
ottanesos, amigos e cumpanzos,
deo ch'iscrio custos versos lanzos
non resesso a mantennere su prantu
ca finas oe mi paret ispantu

chi non siat in mesu 'e sos viventes.

Sa familia restada est cun affannos
poO sa mancada 'e su pernu maggiore
sa cale I'amaian cun amore

ca fit a issa tantu premurosu

ma troppu prestu dadu hat s'adiosu
ca solu aiat barantasett'annos.

Crudele sorte no bi hat manera
custu dolore po lu supportare

ca toccat d'ogni die a lagrimare
d'ogni 'orta ch'a Zizzu nominamos
e contr'a coro semper supportamos
sa vida 'e cust'orrenda miniera.

Sos Ottanesos po sa veridade

sun sos primos accurtos a su dolu
po dare a sa famiglia su consolu

ca noe fizos restan orfaneddos

de sos cales sun chimbe minoreddos
dae pitzinnos in s'orfanidade.

Cando sa bara che hana portadu
cun su defuntu da sa minera

non b'aiat ne modu ne manera

de cessare su prantu a tanta zente
momentu assai tristu e cummovente
po su piantu de coro versadu.

Sos paesanos po faghere onore



a su defuntu che sun acudidos
po duas dies abarrende ischidos
comente de usanzia a su mortu
e a sos fizos dende unu cunfortu
ca troppu fit su dannu it'errore!

Ma Borica Mureddu paesana

no fit presente in cuss'ora fatale

ca poveritta fit in s'ispidale
ricoverada vintibattor'oras;

de custu mundu giai che fit foras

ca pagu bene, est sempre male sana.

Dopo essende mortu e interradu
sa muzere de Zizzu I'hat ischidu
pensade tottu cantu bi hat suffridu
agatende sa zente desolada

ca issa po fortuna si est salvada
ma su maridu cru li est mancadu.

A sa trista e dolente cerimonia

sun accudidos tottu sos parentes
cumpanzos de su mortu e connoschentes
ch'istimaian comente unu frade

sena contare s'autoridade

cun su sindigu in testa de Carbonia.

Tottu in onore de Zizzu Mureddu
sos dirigentes de sa miniera

cun s'isquadra sua tott'intera

hat fattu bellu s'accumpanzamentu
anzis presente a su sepellimentu
bi fiat su Prefettu de Casteddu.

Sos Ottanesos a s'anima bona
cun sentimentu a tantos dolores
fattu li hamos corona 'e fiores
comente puru sa sociedade
unidamente a s'autoridade

e su prefettu puru una corona.

Fiores e coronas hamos dadu
caru Franciscu a s'ultima dimora
ca ti lu meritias in cuss'ora

de rendere a tie tale omaggiu
ca fis fattende s'ultimu viaggiu
e t'amos cun lagrimas saludadu.



Non s'ischit mai su distinu arcanu
po sos mortales esseres umanos

PO CUSSU prego caros paesanos

sos connoschentes e sa zente amiga
de usare cuncordia e bona liga
ammentende su caru paesanu.



Pro sa Morte de Tomasu Mureddu

Manca, Iecle, Deledda e Falconi,
Adente, Tocco, Soru, Sotgiu e Casu
Melis, Cannas, Pili cun Carboni,

non l'intendimos a ziu Tomasu
pius in su de Cannas a cantare
isvolginde sos temas de Parnasu,

ca sa morte |I'hat postu a riposare
in su sonnu perpetu in cimiteru
e mai non si nd'hat a ischidare.

S'anima sua poi si est a beru
chi sopravivet e ch'esistit chelu
su chelu godit como tott'interu.

Ca in sa terra cun amore e zelu
hat su prossimu sou rispettadu
senza de malidade alcunu velu.

Issu si chi hat bene dimustradu
cun sos fattos de fratellanza vera
in d'ogni logu in ue ch'est passadu.

de su trattare sou e I'amaia
riflettinde lu penso a nott'intera.

E cun custa dolente poesia
ziu Tomasu bonu e generosu
rezzide sa sincera istima mia

costantemente in s'eternu riposu.



